Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ  16-Ի N 354-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և առաջարկվող կարգավորման բնույթը.
Հայաստանի Հանրապետության արդարադատության նախարարության (այսուհետ նաև՝ ՀՀ ԱՆ) քրեակատարողական ծառայության (այսուհետ նաև՝ Ծառայություն) համակարգում ներդրվել է էլեկտրոնային հսկողության համակարգ, որն արդեն կիրառվում է Ծառայության կենտրոնական մարմնում և ՀՀ ԱՆ Արմավիր քրեակատարողական հիմնարկում: Նախատեսվում է նման համակարգեր ներդնել նաև ՀՀ ԱՆ մյուս բոլոր քրեակատարողական հիմնարկներում (այսուհետ նաև՝ Հիմնարկներ):
ՀՀ կառավարության 2023 թվականի մարտի 16-ի «Էլեկտրոնային հսկողություն իրականացնող անձանց ցանկը, դրա արդյունքով ստացված տվյալների օգտագործման, պահպանման և ոչնչացման պայմանները, ստացված տվյալներին ծանոթանալու իրավունք ունեցող պաշտոնատար անձանց ցանկը, տեսանկարահանող, լուսանկարահանող, տեսաձայնագրող տեխնիկական միջոցների ցանկն ու դրանց կիրառման կարգը սահմանելու մասին» թիվ 354-Ն որոշման (այսուհետ՝ Որոշում) Հավելված 4-ով սահմանվում են էլեկտրոնային հսկողության համար տեսանկարահանող, լուսանկարահանող, տեսաձայնագրող տեխնիկական միջոցների ցանկը և դրանց ներկայացվող պահանջները:
Այս համատեքստում հատկանշական է, որ Հայաստանի Հանրապետության քրեակատարողական օրենսգրքի 72-րդ հոդվածի 10-րդ մասի համաձայն՝ 
«Էլեկտրոնային հսկողություն իրականացնող անձանց ցանկը, դրա արդյունքով ստացված տվյալների օգտագործման, պահպանման և ոչնչացման պայմանները, ստացված տվյալներին ծանոթանալու իրավունք ունեցող պաշտոնատար անձանց ցանկը, տեսանկարահանող, լուսանկարահանող, տեսաձայնագրող տեխնիկական միջոցների ցանկն ու դրանց կիրառման կարգը սահմանում է Հայաստանի Հանրապետության կառավարությունը:»։
Այսպիսով, հիշյալ  լիազորող նորմը հնարավորությւոն է տալիս  սահմանել միայն էլեկտրոնային հսկողության համար տեսանկարահանող, լուսանկարահանող, տեսաձայնագրող տեխնիկական միջոցների ցանկն ու դրանց կիրառման կարգը: 
Մինչդեռ, Որոշման Հավելված 4-ի ուսումնասիրությունից երևում է, որ կարգավորումների գերակշիռ մասը սահմանում է ոչ թե տեխնիկական միջոցների ցանկը, այլ սարքավորումներին ներկայացվող պահանջները, էլեկտրոնային հսկողության համակարգի կողմից ապահովվող պայմանները, որոնք, սակայն, դուրս են լիազորող նորմից
Ուստի, Նախագծով առաջարկվող  կարգավորումներն ուղղված են վերացնելու անհամապատասխանությունը և Որոշման Հավելված 4-ի կարգավորումները համապատասխանեցնելու լիազորող նորմի պահանջներին՝ Հավելված 4-ով սահմանելով այն նվազագույն տեսանկարահանող, լուսանկարահանող, տեսաձայնագրող տեխնիկական միջոցների ցանկը, որոնք անհրաժեշտ են պատշաճ էլեկտրոնային հսկողություն իրականացնելու համար: 
Բացի այդ, քրեակատարողական հիմնարկներում ոչ ընդհանուր էլեկտրոնային հսկողության համակարգ ներդնելու պարագայում Նախագծով առաջարկվող փոփոխություններն առավել ճկուն և արդյունավետ կդարձնեն Որոշման գործնական կիրառելիությունը:
Հատկանշական է, որ Հիմնարկների պարագծերում էլեկտրոնային հսկողության համակարգ ներդնելու նպատակով հայտարարվել է նախագծանախահաշվային փաստաթղթերի ձեռքբերման մրցույթ: Մրցույթում հաղթող ճանաչված կազմակերպությունը ներկայացրել է քրեակատարողական հիմնարկի պարագծում էլեկտրոնային հսկողության համակարգի ներդրման նախագծանախահաշվային փաստաթղթեր, որոնց համաձայն՝ լիազորող նորմով չնախատեսված, սակայն Որոշման գործող Հավելված 4-ով սահմանված չափորոշիչներին համապատասխանող էլեկտրոնային հսկողության համակարգի ներդրումը կարժենա՝ «Արմավիր» ՔԿՀ-ի դեպքում՝ 150.058.760 ՀՀ դրամ, իսկ մյուս 7 քրեակատարողական հիմնարկների դեպքում՝ ընդհանուր 970.915.620 ՀՀ դրամ:
Միևնույն ժամանակ մրցույթում հաղթող ճանաչված կազմակերպության կողմից ներկայացվել է նաև էլեկտրոնային հսկողության նպատակների ամբողջական իրականացումն ապահովող, սակայն Որոշման Հավելված 4-ով սահմանված չափորոշիչներին չհամապատասխանող էլեկտրոնային հսկողության համակարգի ձեռքբերման նախագծանախահաշվային փաստաթղթեր, որոնց համաձայն՝ «Արմավիր» ՔԿՀ-ի դեպքում պարագծում էլեկտրոնային հսկողության համակարգի ներդրումը կարժենա 56.995.300 ՀՀ դրամ, իսկ մյուս 7 քրեակատարողական հիմնարկների դեպքում՝ ընդհանուր 385.367.260 ՀՀ դրամ:
Ուստի, «Հայաստանի Հանրապետության կառավարության 2023 թվականի մարտի 16-ի N 354-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունման պարագայում, ապահովելով Որոշման նպատակների ամբողջական իրականացումը, հնարավորություն կստեղծվի պարագծերում էլեկտրոնային հսկողության համակարգերի ներդնման գործընթացում բացառել 678,611,820 ՀՀ դրամի գերածախսը։

2. Ակնկալվող արդյունքը.	
Նախագծի ընդունմամբ հնարավոր կլինի ապահովել ՀՀ ԱՆ քրեակատարողական ծառայության համակարգում էլեկտրոնային հսկողության պատշաճ ապահովումը:

3. Նախագծի մշկաման գործընթացում ներգրավված ինստիտուտները և անձինք․
Նախագիծը մշակվել է Հայաստանի Հանրապետության արդարադատության նախարարության կողմից։

4. Նախագծի ընդունման կապակցությամբ լրացուցիցչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում կամ պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում։

5. Այլ նորմատիվ իրավական ակտերի ընդունման կամ այլ նորմատիվ իրավական ակտերում փոփոխություններ և լրացումներ կատարելու անհրաժեշտությունը․
Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է։

6․ Կապը ռազմավարական փաստաթղթերի հետ․
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածի 5․6-րդ բաժնից, որով նախատեսվել են քրեակատարողական և պրոբացիայի ոլորտի բարեփոխումները և Արդարադատության նախարարի 2023 թվականի հոկտեմբերի 20-ի 627-Լ հրամանով հաստատված Հայաստանի Հանրապետության քրեակատարողական և պրոբացիայի ոլորտի 2024-2026 թվականների գործունեության երկրորդ ուղղությունից (Քրեակատարողական և պրոբացիայի պայմանների բարելավում):

